Sredozemni galeb (Larus audouinii) kod Neuma

The Audouin’s Gull (Larus audouinii) near Neum: On 19 April 2009 one adult
Audouin’s Gull (Larus audouinii) was observed as flying from the direction of the
Neretva mouth towards Neum. This is the first record of the species in Bosnia and
Herzegovina.

Dana 19.4.2009. godine sa kolegom Iztokom Geisterom sam brojao ptice na
Usc¢u Neretve (HR) u okviru programa Adraitic Flyway. Vidljivost je bila izvanredna,
vrijeme obla¢no (polovina neba pokrivena oblacima), bez vjetra i temperaturom
14°C. Bio je prisutan veliki broj vodenih ptica. U 14:20 sati na pjes¢anom otocicu i
plicaku je, u drustvu sa nekoliko vrsta galebova (Larus genei, Larus michahellis, Larus
melanocephalus, Larus ridibundus) i drugim vodenim pticama, uocen jedan odrasli
sredozemni galeb (Larus audouinii). Sredozemni galeb se nakon nekoliko minuta
promatranja brzo podigao i odletio uz obalu, da bi potom nestao iz vidokruga kod
kanala Malog Stona u visini Komarne, odnosno u pravcu Neuma (BiH). Uvjeren sam
da je odletio u Neumski zalijev. Ranije sam vec vise puta promatrao kako galebovi
lete u pravcu arhipelaga otoci¢a Goljak, Goloc¢ak, Puéenja i, dalje, uz poluotok
Peljesac, izmedu Seserja i rta Blace da bi se tamo okupljali ili nocili. Na osnovu
komparacije podataka sa popisom ptica za Bosnu i Hercegovinu [Kotrosan, D.,
2008/2009: Dopuna i korekcija popisa ptica zabiljezenih u Bosni i Hercegovini od
1888. do 2006. godine, Bilten MreZe posmatraca ptica u Bosni i Hercegovini, 4-5: 72-
85] opisano promatranje sredozemnog galeba je prvo za Bosnu i Hercegovinu.

